
 «Ауксиннің өсімдіктерге әсерін зерттеу» 
Мақсаты: өсімдіктердің өсуі мен дамуына әсер ететін заттардың әрекетін талдау.

Құрал-жабдықтар: жас бөлме өсімдіктері (пеларгония, циперус немесе кез келген басқа тез өсетін жас өсімдіктер; мүмкіндігінше аналық өсімдіктен вегетативті жолмен көбейтілген; қалемшесін алу үшін шегір-гүл немесе циперус жапырағы); ауксин негізінде дайын өсу стимуля-торы, дистилденген су; таразы; сынауықтар қоятын түрғы (штатив), сынауықтар, дозатор.

Ескерту. №6 зертханалық жұмыс мақсатын орындау үшін таңдалған нысанға байланысты тәжірибелер зертханалық жұмыстан 6-14 күн бұрын жасалуы тиіс.
Зертханалық жұмысты жүргізбей тұрып, бөлме өсімдіктерінің өсуін (өркен жаю) бақылау немесе тамыр түзу қарқындылығын (егер өсуді бақылау мүмкін болмаса) бақылау эксперименттерін жасау керек. Әртүрлі препараттармен (ауксиннің % мөлшері әртүрлі) төжірибелер сериясын жасауға болады. Өсіретін зат концентрациясын өзгертіп, бір препаратпен де жасауға болады. Тәжірибе жасау кезінде жұмысты орындаудың бір қиындығы бұл өсіру дәлдігін қолданылатын препарат концентрация-сын сақтау қиын. Сол үшін дозатор мен дистилденген су қажет. Соны-мен қатар «бақылау» данасы үшін дистилденген су емес, тұндырылған су құбырының суын пайдалану керек.

Жұмыс барысы

1. Ауксин (немесе гормондар қоспасы) әсеріне ұшыраған және бақылау өсімдігінің вегетативті мүшелерінің жағдайын бағалаңдар.
2. Ұзындығын өлшеп, тәжірибе кезінде түзілген өркендер мен (немесе) тамырларды санандар.
3. Мәліметтерді дәптерге кестені сызып алып толтырыңдар.

4. Қандай стимуляторлар немесе олардың қандай концентрациясында едәуір дамыған вегетативті мүшелер түзілгенін көрсетіңдер.
Фитогормондар әсерінің тиімділігі туралы қорытынды жасаңдар.


Ссылка:
https://youtu.be/DyUyVGxh38A?si=VBUi0AYiMXxy63g3


